
илмий нашрлар рўйхати (Рўйхатга) киритилган. 

 

Ижтимоий-гуманитар фанларнинг 

долзарб муаммолари электрон журнали 

Paremiya (grek. Παροιμία-“matal, maqol, masal”) -barqaror frazeologik birlik, didaktik 

mazmuniy yaxlitlikni tashkil etuvchi gap. Paremiya barqarorlik hodisasi boʻlib, bir butun 

mazmunni, semantik butunlikni anglatadi. 

Kundalik nutqimizning ajralmas qismiga aylangan paremalar tarixi qadim oʻtmishga ega. 

Miloddan avvalgi 3500-yillarda yozuv ixtiro qilingan qadimgi Shumerda paremalar axloqiy 

taʼlimot vositasi sifatida ishlatilgan. 

Taʼkidlash lozimki, dastlabki paremalarning yigʻilishi miloddan avvalgi 2500 yilgi 

Qadimgi Misrga borib taqaladi. Bu Isroil podshohi Solomonga tortiq qilingan 900 ga yaqin 

paremalarni oʻz ichiga olgan “Ptanxotep qonunlari” nomli Qadimgi Misr pand-nasihatlari 

(maksimalar) toʻplamidir. 

Shunga qaramasdan paremalarni birinchi boʻlib sistematik jihatdan taqqoslagan va 

klassifikatsiyalashtirgan shaxs bu Qadimgi yunon faylasufi Aristotel ( miloddan avvalgi 384-

322 y.) edi. U Ritorika asarida paremaga quyidagicha tarif bergan: “Maqol — qadimgi 

falsafaning saqlanib qolgan qismi”. Uning shogirdlaridan biri, faylasuf Sinesius Aristotelning 

taʼrifiga“Maqollar oʻzining qisqaligi va toʻgʻriligi tufayli saqlanib qolgan eski falsafaning 

elementlari”, deb aniqlik kiritgan.  

Adabiyotlar tahlili va metodologiya. Qadimgi yunon faylasufi Aristoteldan keyin 

paremiyani quydagi olimlar tadqiq qildi: Teofrastus, Ezop, Deamon, Aristofan Vizantium, 

Didimus Aleksandirya, Lusius Tarra, Plutarx va Zenobiuslardir. 

Umuman, paremalarni oʻrganish va u bilan bogʻliq asarlar yozish davrli oʻz tarixga ega. 

Qadimgi Misr va Yunonlardan tashqari faylasufona gʻoyalarni ifoda etuvchi va axloq-odob 

normalariga bagʻishlangan qadimgi Hind va Xitoydagi toʻplamlar maʼlum va mashhurdir. 

ΧII-ΧIV da paremiologiya Fransiyada rivojlangan boʻlib, bu yеrda maqollar va matallar 

oʻrtasidagi farq faqat semantik darajada amalga oshirilgan. Paremiologiya (qadimgi yunoncha 

paroimia — masal, maqol va logos — soʻz, taʼlimot) — frazeologiyaning kichik boʻlimi, 

filologiyaning maqollarni oʻrganish va tasniflashga bagʻishlangan sohasi. Paremalar tilda 

barqaror boʻlgan va nutqda takrorlanadigan, didaktik maqsadlarda foydalanish uchun mos 

keladigan anonim soʻzlar deb tushuniladi. 

Keng maʼnoda paremalar maqollar, maqolli iboralar, anti-maqollar, matallar, velerimlar, 

defis, shiorlar, aforizmlar, maksimlar, topishmoqlar, masallarni oʻz ichiga oladi, Tor maʼnoda 

Paremiologik fond maqol va matallar bilan belgilanadi. 

Jahon tilshunosligida paremalarni oʻrganishda rus va ingliz tilshunosligida batafsil ilmiy 

tadqiqotlar olib borilgan.  

Muhokama. 

Rus tilshunosligida paremalar tadqiqi. Rus paremiografiyasining kelib chiqishida 

qadimgi rus yozuvining eng muhim yodgorliklari (XI-XIII asrlar) yotadi. Birinchi maqollar 

qadimgi rus adabiyotida, “Ироическая песнь о походе на половцев удельного князя 

Новгорода-Северского Игоря Святославича “ asarida uchraydi. 

Rus paremiyalarini oʻrganish M. V. Lomonosov tomonidan boshlangan. Adabiyot, til va 

tarix sohalarida ishlayotganda u folklorga murojaat qildi. Maqollar xalq nutqining obrazliligi 

bilan Lomonosovni jalb qildi. “ “Краткое руководство к риторике“ (1744), “Краткое 

руководство к красноречию“ (1748) va “Российская грамота“ (1757) kabi asarlarda M. V. 

Lomonosov rus tilining moslashuvchanligi va goʻzalligini namoyish etish uchun maqollardan 

keng foydalangan [4; B.89.]. 

Rossiya paremiologiya fondining birinchi tadqiqotchilaridan biri taniqli etnograf va 

arxeolog I. M. Snegirevdir. U rus maqollari, matallari, xalq hayoti, marosimlari va bayramlarini 

oʻrgangan. 1848 yilda uning “Русские народные пословицы и притчи“ asari nashr etildi.  

Rus tilshunosi, folklorshunosi, adabiyot va sanʼat tarixchisi, rus mifologik maktabining 

rahbari, “ Исторические очерки русской народной словесности и искусства” asarining 

muallifi F.I.Buslaev ham maqollarni oʻrgangan. 

U oʻzining “ Русский быт и пословицы“ asarida maqollarning rivojlanish tarixini 

yoritadi, rus xalqi hayotining maqollar bilan aloqasini koʻrib chiqadi, shuningdek, maqollarning 

mifologik va epik maʼnosini ochib beradi. 

P. T. Glagolevskiy “Синтаксис языка русских пословиц“ (1874) nomli asari rus 

maqollarining sintaktik tahliliga bagʻishlangan. 

Xarkov tilshunoslik maktabining asoschisi A. A. Potebnya maqollarni folklorning boshqa 

janrlariga: afsonalar, ertaklar va masallarga nisbatan tarixiy oʻzaro bogʻliqligi va uzluksizligida 

tadqiq qildi. U “Из лекций по теории словесности. Басня. Пословица. Поговорка”“ (1894) 

nomli asarida hikoyadan tortib   maqolgacha adabiy janrlarni batafsil koʻrib chiqdi. 

I. E. Timoshenko yunon va Rim yozuvchilarining asarlaridan, shuningdek, qadimgi va 

oʻrta asr paremiograflari toʻplamlaridan rus maqollarining prototiplari va asl nusxalarini 

oʻrganishga harakat qildi. Uning tadqiqotlari natijalari “Литературные первоисточники и 

прототипы 300 русских пословиц и поговорок“ asarida keltirilgan. 

Yigirmanchi asrning boshidan boshlab rus paremiologik jamgʻarmasini oʻrganishda 

yangi davr boshlandi. Maqollarning muammolari va oʻziga xos xususiyatlari, shuningdek 

janrning taʼrifi, maqol va matallarning nisbati, matallar va aforizmlarning nisbati 

tadqiqotchilarning katta eʼtiborini jalb qila boshlaydi. 

1904-yilda I. I. Illyustratovning “Жизнь русского народа в его пословицах и 

поговорках“ kitobi chop etilgan boʻlib, unda keng paremiologik materiallar keltirilgan. 

V.I.Dal haqli ravishda taniqli rus paremiologi va etnografi hisoblanadi, u “Пословицы 

русского народа“ (1861-1862) rus paremiyalarining eng yirik toʻplamining muallifi boʻlib, 

uning tarkibida 30 mingga yaqin paremiologik birliklar mavjud.  

V.I.Dalning taʼrifiga koʻra, maqol “oddiy tilda ifodalangan va xalq muhri ostida 

muomalaga chiqarilgan qisqa masal, hukm, saboq” dir. 

G.L. Permyakov maqollar haqida gapirganda, tilning paremiologik darajasini ajratib 

koʻrsatdi. Muallif maqol va matallar paromik iboralarning asosiy fondini tashkil etishini qayd 

etgan. 

Natijalar. Ingliz tilida maqol atamasi asosan “proverb” soʻzi orqali ifodalanadi. Baʼzan 

koʻplab adabiyotlarda : adages, dictums, maxims, mottoes, precepts, saws, truisms soʻzlari 

orqali ham maqol tushunchasini berishimiz mumkin. 

Angliyada X-XI asrlarda dinga boʻlgan munosabatlarning oʻzgarishi natijasida didatik 

asarlarga boʻlgan ehtiyojni oshib borishi, bu davrlarda bir qancha pand nasihat mazmunadagi 

asarlarni vujudga keltirdi. Shu asarlar ichidagi mashhuri eng qadimgi ingliz maqol va 

matallarining yozma toʻplami hisoblangan “Proverbs of Alfred” edi. U 1150 – 80-yillarda 

yozilgan vau oʻzida diniy, odob- axloqqa doir yoʻl-yoʻriq va koʻrsatmalar, pand nasihatlarni 

mujassamlashtirgan.  

Yuqorida koʻrsatilgan toʻplam va “The book of proverb” (“Hikmatlar kitobi”) toʻplami 

oldinroq paydo boʻlgan “Proverbs of Solomon which the raen of Hezekiah king of Judah copied” 

(“Yahudo shohi Hizqiyo odamlari koʻchirib olgan Sulaymonning hikmatlari”) (miloddan avvalgi 

700 yil) , “Wisdom of Amenemope” (“Amenemopning donoligi”) (er. avv.X-VI asrlar) asarlari 

asosida paydo boʻlgan [2; B.156.]. 

Yana bir muhim toʻplam XI asrning birinchi yarmida tuzilgan, lotin va qadimgi ingliz 

tillarida 46 ta maqolni oʻz ichiga olgan “The Durham Proverbs” nomli asar eng qadimiy ingliz 

maqollari toʻplamlaridan biridir. 

Shuni taʼkidlash kerakki, toʻplamda stilistik yaxlitlik yoʻq, qadimgi ingliz maqollarining 

lotin variantlari jamlanmasi keltirilgan va toʻplamda kundalik vaziyatlarga taʼsir qiladigan hazil 

soʻzlari oʻz ichiga olgan. 

O. Arngartning taʼkidlashicha, bu lugʻat qadimgi gotik oyatlar va oʻrta ingliz davridagi 

paremiyalar oʻrtasidagi koʻprik boʻlib, ikkalasining xususiyatlariga ega. 

Angliyada maqol va adabiyotga boʻlgan qiziqish oʻrta ingliz davrida (XVI-XVII asrlar) 

yaʼni “maqol tarzidagi hikmatli iboralarning oltin davri”da yanada ortdi. Turli xil yozuvsiz 

shevalardan foydalanib kelayotgan ingliz jamiyati bu davrga kelib, kitob bosish sirini bilib oldi. 

Koʻp yillar mobaynida jamlanib kelgan donishmandlik rasmiy ravishda pand nasihat maqomini 

oldi , xalq boshqaruvining didaktik quroliga aylandi, maqollar esa adabiy janr sifatida tan olindi 

va turli asarlarda oʻz aksini topa boshladi [6; B.11.]. 

XV-asrga kelib Angliyada mavjud hikmatli iboralardan toʻplam yaratish anʼanasi mavjud 

boʻlib, ular hattoki lotin tilidagi tarjimasi bilan berilar edi. 

Oʻsha davrning diqqatga sazovor toʻplamlaridan biri Erasmusning “Matallar” nomli ishi 

hisoblanadi.U oʻz ichiga lotin va grek mualliflarining 4251 ta hikmatli iboralarini olgan boʻlib, 

1500-1536-yillar mobaynida bir necha bor chop etilgan. Undan soʻng Angliyada hikmatli 

iboralarni oʻz ichiga olgan bir qancha toʻplamlar paydo boʻldi. Ular kompilyativ xarakterga ega 

boʻlib, undagi maqol va matallar Erasmusning ishlaridan olingan. 

Erasmusning ishlarini oʻz ichiga olgan qiziqarli toʻplamlardan biri Tomas Barletning 

“Dicta Spientum” (1527) toʻplami hisoblanadi. Bu davrga kelib, Erasmusning ishlari asosida 

paydo boʻlgan toʻplamlar anchaginani tashkil etar edi.  

Jon Xeyvudning “The dialogue of proverbs” (1546) toʻplamida 1267 maqol va 

maqolsimon iboralar kirdi. 1659-yil Jeyms Xouell “PAROIMIOGRAFIA, Proverbs or Sayed Saws” 

nomli maqollar toʻplamini nashr ettirdi. Keyinchalik 1670-yilda Jon Rey “A collection of English 

proverbs”, 1855-yil Bonning “Maqollar kitobi”, 1870-yilda Xaslittaning “Ingliz maqol va 

maqolsimon iboralari” nomli toʻplamlari nashr etildi. 

XX asrga kelib paremiologik birliklarni nazariy jihatdan oʻrganish, ular ustida lingvistik 

tadqiqotlar olib borila boshlandi, yaʼni olimlar paremiologik birliklarni bibliografik toʻplamlar 

yaratish, yangi materiallar yigʻish va uni oldingisi bilan solishtirish, ularni strukturasi, paydo 

boʻlish tarixi, evolyutsiyasi va ularni xalq mentaliteti bilan bogʻliqlik taraflarini oʻrgana 

boshladi. Ingliz va amerikalik paremiologlar A. Teylor, V. Mider, A. Dandes, B.J. Uayting 

tomonidan paremiologik tadqiqotlar olib borildi. 

XX asr oxirlariga kelib paremiologik birliklarni oʻrganish yanada kuchaydi va hozirga 

kelib koʻplab mukammal ingliz maqol va matallar toʻplami mavjud. Masalan, S.Burton (1948), 

U. Smit (1970) va V. Kollinzlarning (1974) lugʻatlari shular jumlasidandir [8; B.103.].        

Biz ingliz folklorshunosligida maqollar ustida olib borilgan izlanishlarni tahlil qilib 

chiqar ekanmiz, har bir nazariya fanda oʻz isbotini topib kelayotganligiga ishonch hosil qilamiz. 

Shuni taʼkidlash kerakki, mashhur professorlar Honek, Norrik, Mayder, Taylor, Arora kabi 

olimlar ingliz maqollari ustida eng koʻp izlanishlar olib bordilar. Ingliz tilshunosligida maqol 

oʻta murakkab va juda koʻp izlanishlar olib borilgan sohalardan biridir. Ayniqsa maqollarning 

nazariy jihatdan oʻrganilishidagi koʻplab yangiliklari bu soha ustida ish olib borayotgan 

tadqiqotchilarga asosiy poydevor boʻla oladi. Axborot-kommunikatsiya texnologiyalari 

rivojlangan hozirgi kunda paremalarni korpus tilshunosligi nuqtai-nazaridan tadqiqotlar olib 

borilmqda. Zavlyova, Kortova, Durko, Matej, Zirkel, A.Kirkmman, Rozumko kabi jahon 

tilshunoslari maqollar ustida korpusga asoslanib tadqiqot olib borgan. 

       

 
 Xulosa. Xulosa qilib shuni aytish mumkinki, paremalar inson nutqi shakllanishi bilan 

paydo bo‘lgan, har bir xalq tarixi, madaniyati, urf-odati va mentaletitini o‘zida aks ettirib, 

Qadimgi Shummer, Misr, Yunoniston, Hindiston va Xitoy mamlakatlarida pand-nasihat 

to‘plamlari tarzida lekiskografik tadqiq etildi. Dunyo folklor, etnograf va tilshunos olimlari 

tomonidan folklorshunoslik, tilshunoslik, lingvomadaniyatshunoslik, kognitiv tilshunoslik va 

korpus tilshunoslik sohalarida maqollar ustida tadqiqot ishlari olib borildi va olib borilmoqda.  

